
	հ/հ
	Առաջարկության հեղինակը, գրության ստացման ամսաթիվը, գրության համարը
	Առաջարկության, առարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ սպորտի և երիտասարդության
հարցերի նախարարություն
20.02.2017թ.

N 1/3/228-17
	Առաջարկություն չունի:
	
	

	2.
	ՀՀ կառավարությանն առընթեր քաղաքացիական
ավիացիայի գլխավոր վարչություն
20.02.2017թ.

N 1.1/45/314-17
	Նախագծի հավելված N 1-ի 45-րդ կետի 18-րդ ենթակետը շարադրել հետևյալ խմբագրությամբ.
«18) Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը, որը կազմակերպում է իր ենթակայության կազմակերպություն-ների կայուն գործունեությունը, համակարգի աշխատողների և օդանավակայաններում գտնվող ուղևորների պաշտպանությունը, համակարգում է օդանավակայանների տարածքներում գտնվող շենքերի, շինությունների ու օբյեկտների պաշտպանության, փրկարարական և վթարավերականգնողական աշխատանք-ները, մարդասիրական օգնության ստացումը, բեռնաթափումը, պահեստավորումը և այլ պետություններից ժամանած փրկարարական  ուժերի ընդունումը, ինչպես նաև աղետների ռիսկի կառավարման բաղադրիչի ներառումը ոլորտային զարգացման ծրագրերում:»:
	Ընդունվել է մասնակի, քանի որ ՀՀ կառավա-րության 02.02.2017թ. N 105-Ն որոշմամբ սահմանվել է արտա-կարգ իրավիճակներում քաղաքացիական ավիացիայի օդանավակայանների գործելու և Հայաստանի Հանրապետության պետական մարմինների հետ փոխհամագործակցության կարգը, ուստի անհրաժեշտ է ղեկավարվել վերոնշյալ որոշմամբ:
	Նախագծի հավելված N 1-ի 
45-րդ կետի 18-րդ ենթակետը խմբագրվել է, քանի որ 18-րդ ենթակետում նշված հարաբերությունները կարգավորվում են  ՀՀ կառավարության 02.02.2017թ. N 105-Ն որոշմամբ, ուստի հղում է կատարվել վերոնշյալ որոշմանը: 

	3.
	ՀՀ մշակույթի նախարարություն
22.02.2017թ.

N 01/12/863-17
	Դիտողություններ ու առաջարկություններ չունեն:
	
	

	4.
	Հայաստանի հանրային հեռուստառադիոընկերութ-յան խորհուրդ 
22.02.2017թ.

N 02-25
	Առաջարկություններ և առարկություններ չունի:
	
	

	5.
	ՀՀ սփյուռքի նախարարություն
24.02.2017թ.

N 01/16.1/367-17
	Նախագծի 45-րդ կետի 16-րդ ենթակետում՝
1) «սփյուռքահայ կազմակերպություններ» բառերը փոխարինել «սփյուռքի կազմակերպություններ» բառերով, 
2)«արտասահմանում գործող» բառերը փոխարինել «օտարերկրյա պետություններում գործող» բառերով:
	1) Ընդունվել է:
2) Ընդունվել է:
	Կատարվել են համապատասխան փոփոխություններ:

	6.
	ՀՀ կառավարությանն առընթեր պետական 

եկամուտների կոմիտե
27.02.2017թ.

N 01/2-1/6051-17
	Նախագծի վերաբերյալ հայտնում եմ հետևյալը.

Հաշվի առնելով այն հանգամանքը, որ նոր հարկային արտոնությունների տրամադրումը չի բխում ներկա փուլում իրականացվող հարկային քաղաքականության ուղղություններից, ինչպես նաև այն, որ ցանկացած նոր հարկային արտոնության տրամադրում ստեղծում է հարկումից խուսափելու ռիսկեր՝ գտնում ենք, որ առավել նպատակահարմար է բնակչության պաշտպանության համար նախատեսվող ապաստարանների կառուցման կամ վերանորոգման, փրկարարական գործողությունների ծավալման համար անհրաժեշտ սարքավորումների, ինժեներական տեխնիկայի արտադրության, ձեռք բերման, գոյություն ունեցող վտանգների և ռիսկերի կառավարման ուղղությամբ՝ հակասողանքային միջոցառումների իրականացման, սելավատարերի, հեղեղատարերի, ջրահեռացման համա​կար​գերի մաքրման, վերանորոգումների և կառուցման աշխատանքների իրականացումը խթանել պետական աջակցության առավել արդյունավետ և առավել հասցեական գործիքների՝ համաֆինանսավորման մեխանիզմների կիրառությամբ՝ զերծ մնալով հարկային արտոնությունների տրամադրումից: Ուստի, առաջարկում ենք վերը նշված նախագծից հանել 79-րդ կետի 4-րդ ենթակետը:
	Ընդունվել է:
	Նախագծի N 1 հավելվածից հանվել է 79-րդ կետի 4-րդ ենթակետը:

	7.
	ՀՀ արտաքին գործերի նախարարություն
01.03.2017թ.

N 1111/7893-17
	Նախագծի վերաբերյալ առաջարկում ենք հետևյալը․
- նախագծի Հավելված N1-ում 45-րդ կետի 4-րդ ենթակետում «համագործակցությունը միջազգային գործընկերների հետ» արտահայտությունը փոխարինել՝ «միջազգային համագործակցությունը», իսկ «միջպետական համաձայնագրերի և պայմանագրերի մշակման և կնքման» արտահայտությունը «միջազգային պայմանագրերի կնքման» արտահայտությամբ,
-Հայաստանի Հանրապետության էներգետիկ ենթակառուցվածքների և բնական պաշարների  նախարարության հետ քննարկել 45-րդ կետի 7-րդ ենթակետը ՄԱԳԱՏԵ-ի շրջանակներում աշխատանքների վերաբերյալ նշումով լրացնելու նպատակահարմարությունը,
- նույն կետի 16-րդ ենթակետում «ներառումը,» բառից հետո ավելացնել «արտաքին գործերի նախարարության հետ համագործակցությամբ» արտահայտությունը,
- նույն կետի 31-րդ ենթակետը առաջարկում ենք վերաձևակերպել՝ նշելով միջազգային կառույցներն ըստ կարևորության՝ առաջնայնությունը տալով միջպետական և միջկառավարական կազմակերպություններին, ինչպես նաև ցանկի ոչ սպառիչ բնույթից ելնելով՝ առաջարկում ենք քննարկել միջազգային ոչ կառավարական հիմնարկները և դրանց հայաստանյան գրասենյակները նշելու անհրաժեշտությունը։
	- Ընդունվել է:

 - 45-րդ կետի 7-րդ ենթակետը շարադրված է ՀՀ էներգետիկ ենթակա-ռուցվածքների և բնական պաշարների  նախարարության առաջարկությամբ:
- Ընդունվել է:

- Ընդունվել է:
	- 45-րդ կետի 4-րդ ենթակետում կատարվել են համապատասխան փոփոխություններ:

- 45-րդ կետի 16-րդ ենթակետում կատարվել է համապատասխան լրացում:

- 45-րդ կետի 31-րդ ենթակետը խմբագրվել է: 

